
Beta mengkagumi sikap sabar yang ditunjukkan oleh seluruh rakyat dan 

penduduk dalam memberikan dokongan padu kepada Kerajaan dalam usaha 

menangani wabak. Secara khusus Beta ingin mengulangi penghargaan kepada 

para petugas barisan hadapan (frontliners) termasuk petugas-petugas keugamaan 

di atas sumbangan dan komitmen mereka menangani dan menghadapi situasi 

yang menakutkan ini.

Beta juga berbangga melihat usaha padu semua agensi kerajaan, swasta dan 

badan-badan NGO yang bergerak aktif melaksanakan pelbagai inisiatif, usaha dan 

tindakan segera bagi memastikan kesejahteraan rakyat dan penduduk. Syabas 

dan terima kasih Beta kepada semua.

PETIKAN TITAH 

KEBAWAH DULI YANG MAHA MULIA PADUKA SERI BAGINDA SULTAN HAJI HASSANAL BOLKIAH MU’IZZADDIN WADDAULAH
IBNI AL-MARHUM SULTAN HAJI OMAR ‘ALI SAIFUDDIEN SA’ADUL KHAIRI WADDIEN, 

SULTAN DAN YANG DI-PERTUAN NEGARA BRUNEI DARUSSALAM 

SEMPENA MAJLIS SAMBUTAN HARI RAYA ‘IDILFITRI 1442H / 2021M 

Saya percaya langkah-langkah yang diambil dalam meningkatkan jalinan 

kerjasama dengan berbagai sektor Kerajaan dan swasta termasuklah 

NGO’s akan memberikan ‘synergy’ ke arah mencapai visi, misi dan 

matlamat strategik Yayasan Paduka Ayahanda 2020-2025 bagi menjana 

“Masyarakat Mandiri”, dan seterusnya menyumbangkan kepada 

pencapaian Wawasan Brunei 2035.

Malah semua ini adalah merupakan kunci utama bagi merealisasikan 

niat murni Paduka Ayahanda, dalam mengukuhkan kesepaduan melalui 

pendekatan “Whole of Nation Approach” supaya dengannya diharap akan 

dapat mengelakkan sebarang pembaziran, pertindihan serta duplikasi 

dalam memberikan bantuan.

SEKAPUR

SIRIH

Mensyukuri Nikmat Kesihatan 
Sebagai Anugerah Allah

Nikmat kesihatan adalah antara nikmat yang paling berharga yang dikurniakan Allah Subhanahu wa Ta’ala.  Kesihatan 
adalah asas bagi kehidupan yang sempurna kerana dengan nikmat sihat kita dapat menunaikan kewajipan dunia 
dengan aman sejahtera dan melaksanakan amal ibadah dengan khusyuk, tenang dan sempurna. 

Alhamdulillah, ketika dunia sedang diuji dengan wabak koronavirus (COVID-19), kita di Negara Brunei Darussalam 
amat bersyukur kehadrat Allah Subhanahu wa Ta’ala kerana dengan limpah rahmatNya jua dapat mengawal jangkitan 
wabak secara dalaman atau komuniti selama 457 hari sehingga 7 Ogos 2021 bilamana sebanyak tujuh kes positif 
COVID-19 mula dicatatkan semula.  Sesungguhnya semua ini dapat kita nikmati atas kurnia rahmat dari Allah Subhanahu 
wa Ta’ala, dan juga berkat daulat dan kebijaksanaan serta ketegasan kepimpinan Kebawah Duli Yang Maha Mulia 
Paduka Seri Baginda Sultan Haji Hassanal Bolkiah Mu’izzaddin Waddaulah, Sultan dan Yang Di-Pertuan Negara Brunei 
Darussalam yang merupakan tunggak utama kejayaan negara serta kerjasama padu seluruh rakyat dan penduduk di 
negara ini berjaya mengawal penularan wabak COVID-19.  Semua ini juga adalah antara nikmat kesihatan yang wajib 
kita syukuri.

Wabak COVID-19 merupakan ujian yang perlu ditempuhi dengan sabar dan tawakal. Di sebalik setiap ujian pasti ada 
hikmah yang tersirat. Wabak ini telah menyedarkan dan mendorong kita untuk bangkit bersatu hati mengharungi 
cabaran, membuka luas minda secara lebih kreatif, adaptive dan inovatif demi memperkasa diri dengan kemahiran-
kemahiran dan lain-lain seumpamanya bagi sama-sama membangunkan masyarakat dan negara yang mampan. 

Seiring dengan matlamat kerajaan untuk mencapai Wawasan Brunei 2035, golongan belia, sebagai pemangkin 
pembangunan negara, memainkan peranan penting dalam menjadikan usaha mengharungi cabaran baharu pasca  
pandemik COVID-19 satu realiti. Pembangunan kemahiran merupakan perkara asas kepada kebolehpasaran 
tenaga kerja belia dalam negara. Dalam hal ini, pihak Kerajaan dan swasta telah menawarkan beberapa inisiatif bagi 
peningkatan kemahiran (upskilling), kemahiran silang (cross-skilling) serta program latihan untuk melengkapkan belia 
dengan kemahiran baharu dan ilmu pengetahuan supaya belia kekal kompetitif dan mampu menyerlahkan potensi diri 
ketika menghadapi situasi semasa dan selepas COVID-19.

Dalam apa jua situasi dan cabaran semasa, fokus utama Yayasan Sultan Haji Hassanal Bolkiah adalah bagi memastikan 
kebajikan dan kesejahteraan hidup rakyat terutamanya golongan sasar terus diberikan perhatian dan pemedulian agar 
mereka dapat meneruskan kelangsungan hidup dengan aman dan sejahtera.  Yayasan Sultan Haji Hassanal Bolkiah 
juga turut menawarkan berbagai program pendidikan dan kemahiran kepada golongan sasar bagi memberikan 
peluang saksama kepada mereka untuk maju kehadapan menyumbang kepada pembangunan sosioekonomi dan 
negara.

BERSAMA MELINDUNGI

Yang  Berhormat Pehin Datu Lailaraja Mejar Jeneral (B) Dato Paduka Seri Haji Awang Halbi bin Haji Mohd. Yussof
Menteri Pertahanan Kedua selaku Pengerusi Lembaga Pengarah Yayasan Sultan Haji Hassanal Bolkiah

Mensyukuri Nikmat Kesihatan 
Sebagai Anugerah Allah
Tema Majlis Sambutan Hari Raya Aidilfitri 
Anjuran Yayasan Sultan Haji Hassanal Bolkiah

BERITA

PERDANA

Bagi menzahirkan rasa syukur seluruh rakyat dan penduduk dengan rahmat 
Allah Subhanahu wa Ta’ala dan atas keprihatinan dan kepimpinan bijaksana 
Kebawah Duli Yang Maha Mulia Paduka Seri Baginda Sultan Haji Hassanal Bolkiah 
Mu’izzaddin Waddaulah ibni Al-Marhum Sultan Haji Omar ‘Ali Saifuddien Sa’adul 
Khairi Waddien, Sultan dan Yang Di-Pertuan Negara Brunei Darussalam dalam 
mengekang dan mengawal penularan wabak COVID-19 secara dalaman atau 
komuniti selama lebih setahun, Yayasan Sultan Haji Hassanal Bolkiah menampilkan 
para petugas barisan hadapan yang terlibat dalam menangani wabak COVID-19 
sebagai peserta bagi Majlis Sambutan Hari Raya Aidilfitri 1442H / 2021M anjuran 
Yayasan Sultan Haji Hassanal Bolkiah iaitu seramai 885 orang. Mereka mewakili 
sebilangan ramai individu, dan pihak yang terlibat yang terdiri daripada pegawai-
pegawai perubatan ‘medical team’, yang terlibat secara langsung menangani 
pesakit COVID-19, pegawai-pegawai kesihatan awam yang bertungkus lumus 
mengesan dan mencari kontak-kontak pesakit demi untuk mengekang penularan 
wabak, para pegawai dari pelbagai agensi yang terlibat menyumbangkan khidmat 
secara langsung mahupun tidak langsung menangani penularan wabak COVID-19, 
dan juga para sukarelawan yang turut membantu usaha tersebut. 

Majlis diserikan dengan beberapa 
persembahan pentas daripada seramai 
86 pelajar Sekolah Yayasan Sultan Haji 
Hassanal Bolkiah iaitu gabungan daripada 
kanak-kanak Taman Asuhan Kanak-
Kanak, murid-murid sekolah rendah dan 
penuntut-penuntut sekolah menengah 
dengan variasi persembahan lakonan, 
tarian dan nyanyian

Sebahagian peserta yang 
diraikan di Majlis Sabutan Hari 
Raya Aidilfitri Anjuran Yayasan 

Sultan Haji Hassanal Bolkiah

Dengan tema “Mensyukuri Nikmat 
Kesihatan Sebagai Anugerah Allah”, iaitu 
selaras tema Majlis Ilmu 2020, majlis ini 
mengetengahkan usaha dan sokongan 
padu semua pihak dalam menjunjung tinggi 
titah-titah Kebawah Duli Yang Maha Mulia 
Paduka Seri Baginda  Sultan dan Yang Di-
Pertuan Negara Brunei Darussalam dalam 
usaha membendung wabak COVID-19 
dan pelaksanaan pelbagai inisiatif 
yang diusahakan secara seiringan dan 
bergandingan melalui pendekatan Whole 
of Government dan Whole of Nation bagi 
menangani impak dan kesan wabak yang 
kini masih mengancam dunia.  Negara 
Brunei Darussalam kini telah melaksanakan 
pengurangan pelbagai sekatan-sekatan 
bagi membolehkan aktiviti-aktiviti di 
semua sektor untuk beroperasi mengikut 
kesesuaian norma baharu di samping 

Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu’izzaddin 
Waddaulah dan Kebawah Duli Yang Maha Mulia Paduka Seri Baginda Raja Isteri Pengiran Anak 
Hajah Saleha berserta kerabat diraja berkenan beramah mesra dengan semua peserta yang 
hadir yang setentunya memberi inspirasi dan perangsang kepada mereka dalam melaksanakan 
peranan masing-masing

menunjukkan perkembangan yang baik 
dalam menangani kesan atau impak 
COVID-19. 

Majlis Sambutan Hari Raya Aidilfitri 
1442 Hijrah / 2021 Masihi kali ke-17 
anjuran Yayasan Sultan Haji Hassanal 
Bolkiah telah diadakan pada 14 Syawal 
1442 bersamaan 27 Mei 2021, di Pusat 
Persidangan Antarabangsa, Berakas.

Kebawah Duli Yang Maha Mulia Paduka 
Seri Baginda Sultan Haji Hassanal Bolkiah 
Mu’izzaddin Waddaulah ibni Al-Marhum 
Sultan Haji Omar ‘Ali Saifuddien Sa’adul 
Khairi Waddien, Sultan dan Yang Di-
Pertuan Negara Brunei Darussalam dan 
Kebawah Duli Yang Maha Mulia Paduka 
Seri Baginda Raja Isteri Pengiran Anak 
Hajah Saleha binti Al-Marhum Pengiran 

Pemancha Pengiran Anak Haji Mohamed 
Alam berkenan berangkat bercemar duli 
ke majlis ini berserta kerabat diraja.

Ahli-ahli kerabat diraja yang turut berangkat 
sama ialah paduka-paduka anakanda dan 
adinda Kebawah Duli Yang Maha Mulia 
Paduka Seri Baginda Sultan dan Yang Di-

Paduka Seri Pengiran Muda ‘Abdul Malik, 
Pengerusi Jemaah Tadbir Yayasan Sultan 
Haji Hassanal Bolkiah dan Yang Amat Mulia 
Pengiran Anak Isteri Pengiran Raabi’atul 
Adawiyyah binti Pengiran Haji Bolkiah; Duli 
Yang Teramat Mulia Paduka Seri Pengiran 
Muda ‘Abdul Mateen; Duli Yang Teramat 
Mulia Paduka Seri Pengiran Perdana Wazir 
Sahibul Himmah Wal-Waqar Pengiran Muda 
Mohamed Bolkiah; Duli Yang Teramat Mulia 
Paduka Seri Pengiran Bendahara Seri 
Maharaja Permaisuara Pengiran Muda Haji 
Sufri Bolkiah; dan Duli Yang Teramat Mulia 
Paduka Seri Pengiran Digadong Sahibul 
Mal Pengiran Muda Haji Jefri Bolkiah.  

Juga berangkat ialah Yang Teramat Mulia 
Paduka Seri Pengiran Anak Puteri Hajah 
Rashidah Sa’adatul Bolkiah; Yang Teramat 
Mulia Paduka Seri Pengiran Anak Puteri 
Hajah Majeedah Nuurul Bolkiah; Yang 
Teramat Mulia Paduka Seri Pengiran Anak 
Puteri Hajah Masna; Yang Teramat Mulia 

Paduka Seri Pengiran Anak Puteri Hajah 
Amal Umi Kalthum Al-Islam; berserta 
kerabat diraja yang lain.

Acara kemuncak majlis ialah titah 
Kebawah Duli Yang Maha Mulia Paduka 
Seri Baginda Sultan Haji Hassanal 
Bolkiah Mu’izzaddin Waddaulah ibni Al-
Marhum Sultan Haji Omar ‘Ali Saifuddien 
Sa’adul Khairi Waddien, Sultan dan Yang 
Di-Pertuan Negara Brunei Darussalam. 
Baginda menzahirkan rasa kagum atas 
sikap sabar yang ditunjukkan oleh 
seluruh rakyat dan penduduk dalam 
memberikan dokongan padu kepada 
Kerajaan dalam usaha menangani 
wabak COVID-19.
  
Selain itu Baginda juga mengingatkan 
supaya kita tidak leka malah perlu 
seterusnya berusaha dan membanyakkan 
do’a supaya kekal terhindar daripada 
musibah.

Tayangan video, pesembahan pentas dan 
pameran sepanjang majlis memaparkan 
usaha dan sokongan padu semua 
pihak bersatu hati membendung dan 
mengharungi cabaran impak wabak 
COVID-19.

Pertuan Negara Brunei Darussalam, Duli 
Yang Teramat Mulia Paduka Seri Pengiran 
Muda Mahkota Pengiran Muda Haji Al-
Muhtadee Billah, Menteri Kanan di Jabatan 
Perdana Menteri dan Yang Teramat Mulia 
Paduka Seri Pengiran Anak Isteri Pengiran 
Anak Sarah binti Pengiran Haji Salleh 
Ab. Rahaman; Duli Yang Teramat Mulia 

Pameran mengenai usaha-usaha, inisiatif-inisiatif dan komitmen semua kementerian, termasuk YSHHB dalam mengawal penularan wabak COVID-19 
dan seterusnya menangani kesan atau impak COVID-19

Sembahyang fardhu Maghrib berjemaah diimamkan oleh Ketua Hakim Syar’ie, Yang Berhormat Pehin Orang Kaya Paduka Seri Utama Dato Paduka 
Seri Setia Haji Awang Salim bin Haji Besar



Majlis dimulakan dengan bacaan takhtim Al-Quran oleh 30 orang pegawai dan kakitangan Yayasan Sultan Haji 
Hassanal Bolkiah

Duli Yang Teramat Mulia Paduka Seri 
Pengiran Muda ‘Abdul Malik ibni Kebawah 
Duli Yang Maha Mulia Paduka Seri Baginda 
Sultan Haji Hassanal Bolkiah Mu’izzaddin 
Waddaulah, Pengerusi Jemaah Tadbir 
Yayasan Sultan Haji Hassanal Bolkiah 
berkenan berangkat ke majlis tersebut. 

Majlis dihadiri oleh Ahli-ahli Jemaah 
Tadbir dan Pengerusi serta Ahli-ahli 
Lembaga Pengarah Yayasan Sultan Haji 
Hassanal Bolkiah; Ahli-ahli Lembaga 
Pemegang Amanah Dana Pengiran 
Muda Mahkota Al-Muhtadee Billah untuk 
Anak-Anak Yatim; pegawai-pegawai dan 

kakitangan Yayasan; serta guru-guru 
Sekolah Yayasan Sultan Haji Hassanal 
Bolkiah.

Majlis Tahlil 
Sempena Bulan 
Ramadan

Bagi meraih keberkatan bulan Ramadan, 
Yayasan Sultan Haji Hassanal Bolkiah 
menganjurkan Majlis Tahlil khusus bagi Al-
Marhum Sultan Haji Omar ‘Ali Saifuddien 
Sa’adul Khairi Waddien ibni Al-Marhum Sultan 
Muhammad Jamalul Alam, Al-Marhumah Duli 
Raja Isteri Pengiran Anak Damit binti Al-Marhum 
Pengiran Bendahara Pengiran Anak Abdul 
Rahman dan Al-Marhum Duli Yang Teramat 
Mulia Paduka Seri Pengiran Muda Haji ‘Abdul 
‘Azim ibni Kebawah Duli Yang Maha Mulia 
Paduka Seri Baginda Sultan Haji Hassanal 
Bolkiah Mu’izzaddin Waddaulah.

Turut hadir pada majlis tersebut ialah Ahli-ahli Jemaah Tadbir dan Ahli-ahli Lembaga Pengarah Yayasan Sultan Haji Hassanal Bolkiah; Ahli-ahli Lembaga 
Pemegang Amanah Dana Pengiran Muda Mahkota Al-Muhtadee Billah Untuk Anak-Anak Yatim; serta pegawai-pegawai dan kakitangan Yayasan Sultan 
Haji Hassanal Bolkiah

BERITA

UTAMA

Majlis diadakan pada 16 Ramadan 1442 
bersamaan 29 April 2021 di Masjid Ash-
Shaliheen, Kompleks Bangunan Jabatan 
Perdana Menteri, Negara Brunei Darussalam. 

Duli Yang Teramat Mulia Paduka Seri Pengiran 
Muda ‘Abdul Malik ibni Kebawah Duli Yang Maha 
Mulia Paduka Seri Baginda Sultan Haji Hassanal 
Bolkiah Mu’izzaddin Waddaulah, Pengerusi 
Jemaah Tadbir Yayasan Sultan Haji Hassanal 
Bolkiah berkenan berangkat ke majlis tersebut. 

Acara dimulakan dengan bacaan Surah Yasin 
dan Tahlil serta doa dipimpin oleh Ketua Hakim 
Syar’ie, Yang Berhormat Pehin Orang Kaya 
Paduka Seri Utama Dato Paduka Seri Setia 
Haji Awang Salim bin Haji Besar.  Majlis diakhiri 
dengan Sembahyang Fardu Zuhur berjemaah.

Sembahyang Zohor diimamkan oleh Yang Berhormat Pehin Orang Kaya Paduka Seri Utama Dato Paduka Seri Setia Haji Awang Salim.

Program 
Ihsan 

Sempena 
Bulan 

Ramadan

Sumbangan bertujuan bagi membantu 
meringankan keperluan perbelanjaan 
dalam menyediakan keperluan keluarga 
di bulan Ramadan supaya mereka dapat 
menjalankan ibadah puasa dengan 
sempurna dan memberikan keceriaan 
kepada mereka dalam menyambut Hari 
Raya Aidilfitri.  

Penyampaian sumbangan berbentuk 
kewangan dan makanan berjumlah 
keseluruhannya BND155,750.00 kepada 
150 buah keluarga dilakukan secara 
serentak di keempat-empat daerah pada 
15 Ramadan 1442 bersamaan 28 April 
2021. Penerima terdiri daripada 90 buah 
keluarga di Daerah Brunei dan Muara, 20 
buah keluarga di Daerah Belait, 20 buah 
keluarga di Daerah Tutong dan 20 buah 
keluarga di Daerah Temburong.

IHSAN

Sejajar dengan matlamat strategik 
Yayasan Sultan Haji Hassanal Bolkiah 
dalam mengimbangi pemedulian 
terhadap keperluan asasi golongan 
yang memerlukan, sebanyak 150 
buah keluarga yang memerlukan 
bantuan menerima sumbangan 
kewangan dan makanan di seluruh 
negara melalui Program Ihsan 
Yayasan Sultan Haji Hassanal Bolkiah 
sempena bulan Ramadan.

Dayang Armah binti Haji Hitam 
turut merafakkan sembah 

kesyukuran ke hadapan majlis 
Kebawah Duli Yang Maha 

Mulia dan kerabat diraja kerana 
dengan adanya bantuan itu akan 

membolehkan beliau membuat 
persiapan menyambut Hari Raya 

kelak. Beliau yang merupakan 
kali pertama menerima 

sumbangan daripada pihak 
Yayasan, turut berterima kasih 

kepada Yayasan atas sumbangan 
tersebut.

Penyampaian sumbangan Program Ihsan Ramadan di Daerah Brunei-Muara 
diketuai oleh Yang Berhormat Dato Seri Setia Ir. Awang Haji Suhaimi bin 

Haji Gafar, Menteri Pembangunan selaku Ahli Lembaga Pengarah Yayasan 
Sultan Haji Hassanal Bolkiah dan Yang Mulia Dr. Nor Imtihan binti Haji Abdul 

Razak, Setiausaha Tetap (Perancangan, Guna Tanah dan Alam Sekitar), 
Kementerian Pembangunan selaku Pemangku Pengarah Urusan 

Yayasan Sultan Haji Hassanal Bolkiah

“Di atas sumbangan Yayasan 
ini, dapat meringankan 
bebanan kepada ibu kami 
menyambut Hari Raya.”

Dayang Hajah Aijah binti Haji Abidin

“Menjunjung kasih kepada Kebawah Duli Yang Maha Mulia Paduka 
Seri Baginda Sultan dan Yang Di-Pertuan Negara Brunei Darussalam, 
atas pemedulian bantuan kepada kami yang memerlukan bantuan 
ini untuk menyambut Hari Raya.”

Dayang Jeriah binti Haji Lani

Penyampaian sumbangan Program Ihsan Ramadan 
di Daerah Tutong diketuai oleh Yang Mulia Awang 

Haji Puasa bin Haji Jumat, Penolong Pengarah Urusan 
Yayasan Sultan Haji Hassanal Bolkiah

Penyampaian sumbangan Program 
Ihsan Ramadan di Daerah Belait 
diketuai oleh Yang Mulia Dayang 
Hajah Donnaliza binti Abdullah Puasa, 
Penolong Pengarah Urusan Yayasan 
Sultan Haji Hassanal Bolkiah

Penyampaian sumbangan Program Ihsan Ramadan di 
Daerah Temburong diketuai oleh Yang Mulia Awang 
Haji Musthapa bin Haji Matahir, Penolong Pengarah 

Urusan Yayasan Sultan Haji Hassanal Bolkiah

Awang Ismail bin Haji Said melahirkan 
perasaan terharu dan tidak menduga menerima 

sumbangan. Menurutnya, sumbangan sedikit 
sebanyak akan dapat meringankan bebanan 
harian dan membuat persediaan menjelang 

Aidilfitri kelak. 

Pameran Projek Pemberian Komuniti-101 Meja dilancarkan di Plaza Tengah, Kompleks Yayasan Sultan Haji Hassanal Bolkiah pada 28 Syaaban 1442 
bersamaan 11 April 2021. Pelancarannya disempurnakan bersama oleh Menteri Hal Ehwal Dalam Negeri, Yang Berhormat Pehin Orang Kaya Seri 
Kerna Dato Seri Setia (Dr.) Haji Awang Abu Bakar bin Haji Apong, dan Menteri Pembangunan, Yang Berhormat Dato Seri Setia Ir. Awang Haji Suhaimi 
bin Haji Gafar.

Projek Pemberian Komuniti 

101 Set Meja Disumbangkan 
Kepada Kanak-Kanak Memerlukan

IHSAN

Sebanyak 101 set kerusi dan meja sekolah terpakai telah diberikan wajah baharu dengan dibaiki dan dicat dengan corak yang kreatif 
oleh 101 orang sukarelawan untuk diguna pakai semula, di bawah Projek 101 Tables: A Community Giveback Project.

Projek yang dikendalikan oleh pengusaha tempatan iaitu Blue Raincoat Collective dengan sokongan penuh oleh Yayasan Sultan Haji 
Hassanal Bolkiah melibatkan penyertaan 101 orang sukarelawan yang mempunyai jiwa besar dan kreatif dalam mengitar semula set 
kerusi dan meja sekolah terpakai.   Set kerusi dan meja terpakai tersebut disumbangkan oleh Sekolah Rendah Yayasan Sultan Haji 
Hassanal Bolkiah.

101 set kerusi dan meja sekolah yang 
telah dibaiki dan diberikan wajah baharu 
seterusnya disumbangkan kepada kanak-
kanak yang memerlukan di Kampong 
Bolkiah ‘A’ dan Kampong Bolkiah ‘B’.

Projek 101 Tables: A Community 
Giveback Project merupakan 
kesinambungan Program Ristaan Abadi 
yang merupakan program usahasama 
Yayasan Sultan Haji Hassanal Bolkiah 
bersama beberapa pengusaha tempatan 
termasuk Blue Raincoat Collective 
bertujuan memberi peluang dan platform 
pembelajaran dan membimbing kepada 
penduduk Kampong Bolkiah melalui 
pelbagai aktiviti dan latihan dalam bidang 
keusahawanan, pemeliharaan budaya 
dan warisan, pembinaan keupayaan dan 
pengurusan alam sekitar.

“Yayasan Sultan Haji Hassanal 
Bolkiah sangat mengalu-alukan 
inisiatif seumpama ini dan 
mengharapkan lebih banyak pihak 
NGOs dan pengusaha tempatan 
turut terlibat bersama membangun 
komuniti di Kampong Bolkiah 
khasnya dan kepada golongan yang 
memerlukan amnya”. 

Pemangku Pengarah Urusan Yayasan Sultan Haji 
Hassanal Bolkiah, Yang Mulia Dr. Nor Imtihan binti Haji 
Abdul Razak

Happy…. 
Suka meja ani

32



“Sejujurnya projek ini sangat bermakna 
bagi kami kerana dapat menyumbang 
dan menceriakan kanak-kanak yang 
memerlukan dan berharap dapat 
meneruskan projek seperti ini dan 
seterusnya mengajak lebih banyak 
penyertaan dari pihak lain”.

Dayangku Nurul Atiyyah Qayyimah binti Pengiran Mohammad 
Azlan, Penyelia Pemasaran Blue Raincoat Collective.

I like this table so much

Suka….. 
sebab meja 
ani lawa

Kelaziman pada setiap menjelang bulan 
Ramadan, Yayasan Sultan Haji Hassanal 
Bolkiah sebagai wadah amal jariah  Kebawah 
Duli Yang Maha Mulia Paduka Seri Baginda 
Sultan Haji Hassanal Bolkiah Mu’izzaddin 
Waddaulah, Sultan dan Yang Di-Pertuan 
Negara Brunei Darussalam dan ahli kerabat 
diraja Baginda mengendalikan pengagihan 
kurma sebagai kurnia peribadi Kebawah 
Duli Yang Maha Mulia Paduka Seri Baginda 
Sultan Haji Hassanal Bolkiah Mu‘izzaddin 
Waddaulah kepada seluruh umat Islam di 
negara ini.  Bagi bulan Ramadan 1442 Hijrah 
/ 2020 Masihi, sejumlah 154.5 ton metrik 
kurma buah kurma jenis ‘Safawy’ diagihkan 
kepada seluruh rakyat dan penduduk yang 
beragama Islam di Negara Brunei Darussalam.  
Setiap seorang Islam menerima satu kotak 
kecil kurma seberat 300 gram dengan tidak 
mengehadkan umur dan taraf kerakyatan.  

Proses 
Pengagihan Kurma 
Kurnia Peribadi 
Kebawah Duli Yang Maha 
Mulia Paduka Seri Baginda 
Sultan Haji Hassanal Bolkiah 
Mu’izzaddin Waddaulah

RENCANA

PILIHAN

KAEDAH PENGAGIHAN KURMA
Pengendalian pengagihan buah kurma kurnia 
peribadi Kebawah Duli Yang Maha Mulia Paduka 
Seri Baginda Sultan Haji Hassanal Bolkiah 
Mu’izzaddin Waddaulah, Sultan dan Yang Di-
Pertuan Negara Brunei Darussalam bagi bulan 
Ramadan 1442H / 2021M kepada seluruh umat 
Islam di seluruh negara akan bermula pada 
26 Syaaban 1442 bersamaan 9 April 2021.  
Pengagihan dilaksanakan secara berperingkat-
peringkat di sepanjang bulan Ramadan bagi 
membolehkan seluruh umat Islam di negara ini 
menikmati kurma kurnia peribadi sebagai juadah 
berbuka puasa.

Yayasan Sultan Haji Hassanal Bolkiah telah 
melaratkan lokasi pengagihan kepada tiga pusat 
bagi memastikan kelancaran pengendalian 
pengagihan buah kurma kurnia peribadi.

Lawatan kerja Pengerusi dan ahli-ahli Lembaga Pengarah 
Yayasan Sultan Haji Hassanal Bolkiah ke pusat pengagihan 

bagi memastikan proses pengagihan kurma sebagai 
kurnia peribadi Kebawah Duli Yang Maha Mulia Paduka 
Seri Baginda Sultan Haji Hassanal Bolkiah Mu‘izzaddin 

Waddaulah berjalan dengan sempurna dan teratur

Sebaik sahaja sampai di Pelabuhan Muara kurma sebagai 
kurnia peribadi Kebawah Duli Yang Maha Mulia Paduka Seri 

Baginda Sultan Haji Hassanal Bolkiah Mu‘izzaddin Waddaulah 
terus diagih-agihkan ke pusat-pusat pembahagian

Kerjasama padu daripada semua pihak yang terlibat termasuk para sukarelawan telah 
membantu melancarkan proses pengagihan

Dengan rasa tulus ikhlas selaku 
warga perkhidmatan awam 
menyembahkan ucapan setinggi-
tinggi penghargaan dan menjunjung 
kasih di atas kurnia peribadi 
Kebawah Duli Yang Maha Mulia 
Paduka Seri Baginda Sultan dan 
Yang Di-Pertuan Negara Brunei 
Darussalam yang diterima pada 
setiap bulan Ramadan.  Kurnia ini 
adalah salah satu keunikan dan 
kenikmatan yang berlaku 
di negara ini dan jelas 
mencerminkan sikap pemedulian 
dan rasa kasih seorang raja dan 
pemerintah yang bijaksana, 
dermawan dan bermurah hati 
terhadap penduduk Islam yang 
bermastautin di negara ini. 
Ianya juga menjadi tanda 
ingatan sepanjang hayat bagi 
setiap penerima lebih-lebih
 lagi pada setiap tahun pihak
 urus setia berusaha dan 
memperbaiki kaedah dan 
tatacara pengagihan kepada 
penerima termasuklah juga
tarikan dari segi 
pembungkusan buah 
kurma kurnia tersebut.

Mohamad Hasanhamuny bin Bakar
Penolong Pegawai Kerja Tingkat I
Bahagian Institusi Mukim dan Kampong
Jabatan Daerah Brunei dan Muara
Kementerian Hal Ehwal Dalam Negeri

Junjung kasih kehadapan 
majlis Kebawah Duli Yang 
Maha Mulia Paduka Seri 
Baginda Sultan dan Yang 
Di-Pertuan Negara Brunei 
Darussalam yang telah 
mengurniakan kurma 
untuk dinikmati seluruh 
umat islam di negara ini.

Awang Amir Mukmin bin Basri
Kampong Tanah Jambu

Pendekatan dengan beberapa orang termasuk 
Ketua Kampung dan penjawat awam mengenai 
kaedah pengagihan kurma pada tahun ini 
menunjukkan respon yang sangat positif.  Mereka 
sangat mengalu-alukan kaedah ini dan berharap 
lebih banyak pembaikan akan dapat dibuat pada 
tahun mendatang.

Syabas dan tahniah 
kepada Yayasan Sultan 
Haji Hassanal Bolkiah 
dan pihak yang terlibat 
dalam pembahagian 
kurma.  Alhamdulillah, 
saya dan keluarga dapat 
menikmati semasa 
bulan Ramadan.

Awang Mohd Zulfaiz bin Haji Zamain
Kampong Beribi

Yayasan Sultan Haji Hassanal Bolkiah menyediakan borang khas dan 
ringkas bagi memantau dan memastikan pengagihan kurma kurnia 

Kebawah Duli Yang Maha Mulia dikendalikan dengan teratur

Kurma yang bermutu tinggi 
jenis ‘Safawy’ dari Madinah 
Al-Munawarah sebagai 
juadah berbuka puasa 
dibulan Ramadan

ORANG RAMAI
Melalui ketua-ketua 
kampong masing-masing;

PENJAWAT AWAM
Melalui Kementerian dan 
Jabatan masing-masing;

PEGAWAI DAN KAKITANGAN 
SYARIKAT SWASTA YANG 
BERDAFTAR
Melalui syarikat masing-masing.

ORANG RAMAI
Melalui ketua-ketua 
kampong masing-masing;

PENJAWAT AWAM
Melalui Kementerian dan 
Jabatan masing-masing;

PEGAWAI DAN KAKITANGAN 
SYARIKAT SWASTA YANG 
BERDAFTAR
Melalui syarikat masing-masing.

ORANG RAMAI
Melalui ketua-ketua 
kampong masing-masing;

PENJAWAT AWAM
Melalui Kementerian dan 
Jabatan masing-masing;

PEGAWAI DAN KAKITANGAN 
SYARIKAT SWASTA YANG 
BERDAFTAR
Melalui syarikat masing-masing.

Pengagihan Kurmia Kurnia Peribadi 
Kebawah Duli Yang Maha Mulia 
dibahagikan kepada tiga kategori 
iaitu orang ramai, penjawat awam 
dan kakitangan syarikat swasta

RENCANA

PILIHAN

Program 
Intervensi 

Pendidikan 
Membantu 

Meningkatkan 
Pencapaian Pelajar 
yang Memerlukan 

Program Intervensi Pendidikan (PIP) 
diusahakan bagi meningkatkan 
pencapaian pendidikan para pelajar dari 
golongan yang kurang berkemampuan 
iaitu sejajar dengan salah satu matlamat 
strategik Yayasan Sultan Haji Hassanal 
Bolkiah iaitu Mendukung Pencapaian 
Pendidikan yang Berkualiti dan Saksama.  
Program tersebut dilaksanakan atas dasar 
bahawa anak-anak atau para pelajar 
tidak sepatutnya ketinggalan disebabkan 

latar belakang sosioekonomi ibu bapa 
bahkan sepatutnya diberikan perhatian 
agar mereka mampu meraih pencapaian 
cemerlang dalam bidang pendidikan 
dan diharapkan akan memperbaiki taraf 
kehidupan keluarga agar terlepas dari 
kitaran kebergantungan terhadap bantuan 
kebajikan. 

Projek Kelas Tuisyen dan Projek Tahsin 
Al-Quran & Amali Ugama merupakan 

antara projek yang dikendalikan di bawah 
Program Intervensi Pendidikan (PIP) 
Yayasan Sultan Haji Hassanal Bolkiah. 
Kedua-dua projek tersebut dikendalikan 
secara serentak pada setiap hari Ahad.  
Golongan sasaran bagi kedua-dua 
projek adalah terdiri daripada anak-anak 
dari kalangan keluarga yang kurang 
berkemampuan dan anak-anak yang 
mempunyai pencapaian yang lemah dalam 
pelajaran dan memerlukan bimbingan 
bagi memperbaiki pencapaian pelajaran 
mereka supaya dapat meneruskan 
pengajian ke peringkat yang lebih tinggi. 
 
Pada tahun ini seramai 488 orang pelajar 
telah dikenal pasti dan terpilih untuk 
menyertai kelas PIP di lapan buah pusat 
seluruh negara.

Pelajar Tahun
5, 6, 10 dan 11

Kelas Tahsin
(Al-Quran dan Amali Agama)

488

345

Jumlah
Keseluruhan

Kelas Tuisyen
(subjek akademik)

Darjah 5 dan 6 
Sekolah Ugama

143

Para pelajar menerima pembelajaran secara intensif semasa dalam kelas daripada para tenaga 
pengajar

235
Pelajar

56
Pelajar

80
Pelajar

117
Pelajar

BRUNEI & MUARA

TUTONG

BELAIT

TEMBURONG

Kenderaan juga disediakan secara percuma bagi memudahkan para pelajar hadir ke kelas tuisyen

BAHASA MELAYU
MATHEMATICS

ENGLISH
SCIENCE

BAHASA MELAYU
MATHEMATICS ‘D’

ENGLISH
COMBINED SCIENCE

AL-QURAN
AMALI AGAMA

Tahun 5 &
PSR –

Tahun 6

Tahun 10 &
BC GCE ‘O’ 

Level –
Tahun 11

Darjah 5 &
Darjah 6
Sekolah
Ugama

Para pelajar yang dipilih adalah terdiri daripada para pelajar 
yang akan menduduki peperiksaan awam, iaitu peperiksaan 
Penilaian Sekolah Rendah (PSR) dan peperiksaan BC GCE ‘O’ 
Level dan Sijil Pelajaran Rendah Sekolah Ugama. Mata pelajaran 
yang diajar dalam kelas tuisyen PIP ialah Bahasa Melayu, 
Matematik, Bahasa Inggeris dan Sains bagi pelajar tahun 5 dan 
tahun 6; dan Bahasa Melayu, Matematik ‘D’, Bahasa Inggeris 
dan Combined Science bagi pelajar tahun 10 dan tahun 11.  
Manakala mata pelajaran Al-Quran dan amali agama adalah 
untuk para pelajar darjah 5 dan 6 Sekolah Ugama.

235
Pelajar

56
Pelajar

80
Pelajar

117
Pelajar

BRUNEI & MUARA

TUTONG

BELAIT

TEMBURONG

Selain mengikuti kelas secara percuma, para pelajar juga 
diberikan bahan pembelajaran yang diperlukan di samping 
diberikan makanan sarapan dan makan tengah hari

Aktiviti fizikal semasa kem motivasi di kem latihan PKBN

“Secara peribadi saya gembira 
dapat menyumbang tenaga 

membantu anak-anak 
yang memerlukan.   Projek 

perkhidmatan tuisyen percuma 
ini amat bermanfaat kerana 

dapat membantu para pelajar 
dan juga keluarga dalam 

mengurangkan bebanan apatah 
lagi para pelajar juga disediakan 

makanan serta peralatan sekolah 
yang diperlukan”

Awang Haji Mohammad Zainul bin Haji 
Zaini, sukarelawan yang menjadi Penyelia 

Projek Kelas Tuisyen PIP

“Dengan adanya kelas tuisyen 
PIP ini, para pelajar dapat 

meluangkan hari Ahad mereka 
dan  bertanyakan soalan-soalan 

mengenai pelajaran yang mereka 
tidak faham semasa di sekolah 
mereka.  Selain itu, kami juga 
memberi petua tentang cara-

cara  menjawab soalan kerana 
ada dalam kalangan mereka 

sebenarnya pintar namun 
tidak tahu bagaimana untuk 

menjawab soalan dengan cara 
yang betul”

Dayang Nur Mahfuzah binti Hamzah, 
sukarelawan yang menjadi tenaga 
pengajar Projek Kelas Tuisyen PIP

“Melalui PIP, para pelajar ini 
bukan sahaja fokus kepada 

pendidikan biasa, tetapi 
pembelajaran agama juga 

perlu dititikberatkan. Projek 
Tahsin sedikit sebanyak dapat 
membantu menyeimbangkan 

para pelajar dengan ilmu 
pendidikan biasa dan ilmu 
agama. Tahun lepas,  salah 

seorang daripada pelajar kami 
telah mendapat keputusan 

cemerlang dengan keputusan 
Pangkat 1 Agreget 5. Ini 

menunjukkan bahawa ada dalam 
kalangan mereka ini bukan tidak 

pandai namun memerlukan 
bantuan untuk mencapai 

keputusan cemerlang ”

Dayang Nur’Amirah binti Haji Rozaini, 
sukarelawan yang menjadi tenaga 
pengajar Projek Kelas Tahsin PIP

Projek Kelas Tuisyen PIP dikendalikan 
dengan kerjasama Jabatan Sekolah-
Sekolah, Kementerian Pendidikan 
manakala  Projek Tahsin Al-Quran dan 
Amali Ugama dikendalikan dengan 
kerjasama Jabatan Pengajian Islam, 
Kementerian Hal Ehwal Ugama. Kelas 
dikendalikan dengan kerjasama para 
sukarelawan selaku pengawas dan 

tenaga pengajar iaitu khusus bagi para 
sukarelawan yang mempunyai latar 
belakang dalam bidang pendidikan.  
Pada tahun ini seramai 158 orang 
sukarelawan menyumbangkan khidmat 
bakti mereka menjayakan Projek Kelas 
Tuisyen dan Projek Tahsin Al-Quran dan 
Amali Agama.

Selain mengikuti kelas, sebahagian 
pelajar juga dipilih unutk mengikuti 
Perkhemahan Motivasi PIP semasa 
cuti penggal persekolahan.  Tahun ini 
seramai 87 orang pelajar Tahun 11 
dan Darjah 6 sekolah ugama terpilih 
menyertai Perkhemahan Motivasi 
Program Intervensi Pendidikan Yayasan 
Sultan Haji Hassanal Bolkiah semasa cuti 
penggal pertama persekolahan pada 
bulan Mac 2021. Perkhemahan selama 

tiga hari bermula 16 Mac 2021 diadakan 
di Kem Latihan Program Khidmat Bakti 
Negara (PKBN), Daerah Temburong.  
Perkhemahan bertujuan bagi menanam 
semangat yang positif dan membangun 
serta membentuk para pelajar untuk 
menjadi orang yang beriman, berdisiplin, 
berkeyakinan, bertanggungjawab dan 
berwibawa yang menjadi asas untuk 
membantu mereka meraih kejayaan 
dalam kehidupan.

Aktiviti semasa Perkhemahan Motivasi membantu mempertingkatkan keyakinan dan jati 
diri para pelajar

“Di sekolah mereka, para pelajar 
diajar mata pelajaran seperti 

biasa. Setentunya mereka 
sudah tahu tentang sesuatu 
topik itu, dan di sini mereka 
hanya perlu mengulang dan 
memahami lebih mendalam 
lagi.  Kami juga memberikan 

perhatian kepada pelajar yang 
sukar untuk dibentuk, dia akan 

ditarik untuk menjalani sesi 
persendirian dengan guru pada 

sesi persendirian 1 to 1”

Dayang Kaniz binti Abdul Shakoor, 
sukarelawan yang menjadi tenaga 
pengajar Projek Kelas Tuisyen PIP

“Dengan mengikuti kelas ini, 
saya memperoleh kemahiran 
tentang cara menjawab kertas 
peperiksaan. Selain itu, kami 

juga boleh mendapat sesi 
1 to1 bersama guru untuk 

bertanyakan soalan yang kami 
tidak faham. Mereka akan 

mengajar kami dengan lebih 
mendalam lagi sehingga kami 

faham sepenuhnya”

Dayang Chua Kuang Poh @ Dexter 
Cornellius Markus Chua, Pelajar Tahun 
11, Sekolah Menengah Pengiran Isteri 

Hajjah Mariam, Serasa

“Di kelas tuisyen ini, kami 
diberikan kerja berkumpulan. 
Ianya sangat menyeronokkan 

dan pada masa yang sama saya 
mampu memahami pelajaran 

dengan lebih senang lagi”

Muhd Khairul Safwan bin Ali, Pelajar 
Tahun 6, Sekolah Rendah Pengiran Anak 

Puteri Besar, Sungai Kebun

Pelajar “Sultan’s 
Scholar” Yayasan 
Sultan Haji 
Hassanal Bolkiah 
Menerima 
Anugerah 
Berprestij Oxford 

Pertuan Negara Brunei Darussalam kepada para pelajar yang 
cemerlang dalam bidang akademik dan kegiatan luar sekolah 
bagi melanjutkan pengajian mereka dalam pelbagai bidang di 
institusi-institusi pengajian tinggi yang berprestij di luar negara. 
Selain itu mereka juga perlu lulus dalam beberapa sesi ujian dan 
temuduga yang intensif.  Mereka ini dihasratkan untuk menjadi 
generasi penerus yang akan membarisi tampuk pemimpin yang 
cemerlang bagi menyumbang kepada pembangunan ummah 
dan kemajuan sosioekonomi bangsa dan negara. 

Awang Vance Tan Zong Hao merupakan salah seorang penerima 
biasiswa “Sultan’s Scholar” Yayasan Sultan Haji Hassanal 
Bolkiah yang kini masih meneruskan pengajian peringkat ijazah 
kedoktoran (PhD) dalam bidang Ilmu Alam dan Alam Sekitar di 
School of Geography, St. Peter’s College, University of Oxford. 
Awang Vance sedang menyediakan kertas kerja yang memberi 
penerangan mengenai bagaimana risiko banjir di masa depan 
dapat dikendalikan secara optimum dengan menyusun 
perubahan dasar dan tindakan antisipasi pada skala nasional. 
Beliau dibimbing oleh wakil presiden terpilih Institusi Jurutera 
Awam, Profesor Jim W Hall FREng, yang terkenal di peringkat 
antarabangsa kerana penyelidikannya mengenai analisis risiko 
untuk infrastruktur dan sistem air.

Awang Vance merupakan pelajar yang sangat pintar dan aktif.  
Beliau telah dilantik sebagai Pengarah Analitik, Teknologi dan 
Algoritma yang pertama dalam Kelab Ragbi Universiti Oxford 
(OURFC) dan juga berkhidmat sebagai ketua pengarang untuk 
jurnal penyelidikan di kolejnya.

Baru-baru ini Awang Vance telah menerima anugerah berprestij 
iaitu Impact Award daripada Persatuan Pelajar Universiti Oxford 
(Oxford SU) atas komitmen beliau kepada komuniti Universiti 
Oxford, kolejnya St Edmund Hall dan Kelab Ragbi Universiti 
Oxford (OURFC). Impact Award dianugerahkan setiap tahun 
kepada individu yang telah membuat perubahan bermakna 
kepada bidang sukan, kelab atau masyarakat. 

KISAH

INSPIRASI

“Menjunjung kasih setinggi-tingginya 
kehadapan majlis Kebawah Duli 
Yang Maha Mulia Paduka Seri 
Baginda Sultan Haji Hassanal 
Bolkiah Mu’izzaddin Waddaulah, 
Sultan dan Yang Di-Pertuan Negara 
Brunei Darussalam kerana melalui 
biasiswa “Sultan’s Scholar” saya 
telah berpeluang untuk melanjutkan 
pengajian ijazah kedoktoran dan 
melibatkan diri dalam pelbagai 
kegiatan di Oxford University”.

Awang Vance Tan Zong Hao

Skim Biasiswa “Sultan’s Scholar” Yayasan Sultan Haji Hassanal 
Bolkiah merupakan salah satu program pembangunan kapasiti 
manusia bagi melahirkan generasi yang berilmu pengetahuan 
sejajar dengan matlamat Wawasan Brunei 2035 iaitu bagi 
melahirkan rakyat berpendidikan, berkemahiran tinggi dan 
berjaya bagi mencapai taraf kehidupan yang berkualiti tinggi. 

Biasiswa yang berprestij ini dianugerahkan secara peribadi oleh 
Kebawah Duli Yang Maha Mulia Paduka Seri Baginda Sultan Haji 
Hassanal Bolkiah Mu’izzaddin Waddaulah, Sultan dan Yang Di-

Awang Vance Tan Zong Hao menerima anugerah biasiswa “Sultan’s Scholar” Yayasan Sultan Haji Hassanal Bolkiah pada 22 Zulhijjah 1437 
bersamaan 24 September 2016 di Istana Nurul Imam

“Vance adalah contoh terbaik dan 
inspirasi yang luar biasa bagi orang 
kurang upaya, kerana beliau sendiri 
menghidapi disleksia dan dispraksia 
dan juga kepada golongan dari etnik 
minoriti. Vance memberi banyak 
impak positif di Oxford dengan 
memberikan contoh keperibadian 
yang harus dimiliki oleh seorang 
pemimpin”.

Kenyataan di media sosial Oxford SU 

“Saya gembira dan berbesar hati apabila diberitahu bahawa salah seorang pelajar 
Brunei telah menerima anugerah yang sangat berprestij ini.  Vance seseorang yang 
mempunyai ciri kepimpinan dan kualiti karismatik. Di sebalik kekurangan, beliau 
memberi impak positif kepada komuniti di Universiti Oxford. Beliau adalah contoh 
terbaik bagi semua belia di Negara Brunei Darussalam”.

Pengarah Pengajian di Unit Pelajar Brunei di London, Awang Mohammad Danny Aimi

KISAH

INSPIRASI

Menjana 
Pendapatan 
Keluarga 
Melalui Bidang 
Tanaman 

Ke arah mencapai salah satu matlamat 
strategik Yayasan Sultan Haji Hassanal 
Bolkiah iaitu Mendukung Pencapaian Taraf 
Sara Diri, Yayasan  Sultan Haji Hassanal 
Bolkiah turut menyokong inisiatif kerajaan 
dalam meningkatkan tahap sara diri 
golongan yang memerlukan bantuan 
melalui Skim Pembiayaan Kebajikan (SPK). 
Menjadi harapan sebuah negara memiliki 
rakyat yang rajin dan rela ‘bakarih’ dan 
‘bajarih’ tanpa berputus asa sehingga 
‘balurih’ menjana perekonomian diri, 
keluarga dan juga negara.

Menerusi SPK, Yayasan Sultan Haji 
Hassanal Bolkiah memberikan bantuan 
khusus bagi golongan sasar yang 
memerlukan, iaitu pemberian bantuan 
modal bagi menjalankan perusahaan 
berserta beberapa program dan kursus 
kemahiran yang bersesuaian.  Bentuk 
bantuan modal yang diberikan adalah 
mengikut kriteria dan kesesuaian pemohon 
seperti kewangan, bahan, latihan serta 
pemantauan. Hal ini bagi memastikan 
para usahawan di bawah SPK dapat 
menjalankan perusahaan dan perniagaan 
mereka dengan lebih teratur dan 
sempurna.

SPICECRIES 
TEL: 880 9890 

Bak kata pepatah Melayu ‘di mana ada kemahuan, di situ ada 
jalan’, itulah pegangan yang sentiasa tersemat dalam hati salah 
seorang penerima bantuan SPK, Awang Mohamad Jasni bin 
Haji Imran dalam mengusahakan bidang pertanian berasaskan 
tanaman sayur-sayuran.  Beliau mula giat mengusahakan bidang 
tanaman sebagai sumber pendapatan keluarga sejak 10 tahun 
yang lalu di tapak tanah persendirian di kawasan Kampung 
Junjungan.  Bidang bercucuk tanam bukanlah sesuatu perkara 
yang baharu bagi Awang Mohamad Jasni bahkan sejak usia 
muda lagi beliau telah membantu bapanya mengusahakan 
bidang ini.

Semangat juang pengusaha ini mula berkobar setelah terpilih 
menerima bantuan SPK pada  pertengahan tahun 2019. 
“Alhamdulillah, dengan adanya bantuan SPK seperti mesin 
pemotong rumput dan pengepam air serta juga keperluan 
baja-baja tanaman telah banyak membantu meningkatkan hasil 
pengeluaran tanaman saya.  Keprihatinan Yayasan yang telah 
bukan sahaja memberikan bantuan modal tetapi bimbingan dan 
pemantauan telah mencetuskan perubahan dan perkembangan 
sekali gus mendidik saya untuk lebih berdikari”.  

Semangat juang Awang Mohamad Jasni semakin kental setelah 
terpilih menyertai program pertanian melalui Jabatan Pertanian 
dengan penyediaan tapak tanah seluas dua hektar di Kawasan 
Kemajuan Pertanian (KKP) Lampaki, Kampung Mulaut yang beliau 
usahakan sehingga sekarang.  Pada masa ini, Awang Mohamad 
Jasni yang berusia 45 tahun sedang giat mengusahakan 
tanaman dan jualan beberapa jenis sayur-sayuran antaranya 
kacang panjang, kacang bendi dan lada bara di bawah syarikat 
milik beliau iaitu syarikat Spicecries Agrofarm. Hasil jualan 
daripada tanaman beliau juga sangat menggalakkan dan dapat 
menampung perbelanjaan keluarga.

Salah satu pencapaian Awang Mohamad Jasni ialah  apabila 
menjadi penerima tempat kedua bagi Anugerah Perniagaan 
Shell LiveWIRE Brunei ke-13 dalam Kategori 1 pada penghujung 
tahun 2020.

Perancangan masa depan dan harapan, Awang Mohamad Jasni 
berhasrat untuk meningkatkan hasil keluaran tanaman dari 
semasa ke semasa dan dapat mengambil pekerja tempatan 
dalam sama-sama membantu beliau mengungkayahkan 
perusahaan. Awang Mohamad Jasni juga menyimpan impian 
untuk membuka kiosk bagi menempatkan jualan hasil pertanian 
berkonsepkan ‘Eco-Friendly’ suatu hari nanti.

Sumbangan Meringankan 
Beban Mangsa Bencana

Selaras dengan dasar utama Yayasan Sultan 
Haji Hassanal Bolkiah bagi memeduli kebajikan 
dan kesejahteraan rakyat, Yayasan Sultan Haji 
Hassanal Bolkiah mempastikan kesejahteraan 
mangsa bencana diberikan perhatian dan 
bantuan dengan segara sama ada dalam 
bentuk sumbangan kewangan dan barangan 
asasi.

Bantuan tersebut dihasratkan bagi 
meringankan beban keluarga mangsa 
dalam menghadapi kepayahan hidup akibat 
musibah yang mengakibatkan kehilangan dan 
kerosakan harta benda dan tempat tinggal 
supaya dapat kembali menjalani kehidupan 
seharian.

Pada 10 Zulkaeadah 1442 bersamaan 21 
Jun 2021, Yayasan Sultan Haji Hassanal 
Bolkiah telah menyampaikan sumbangan 
kepada sebuah keluarga yang terlibat dalam 
kebakaran dan sebuah keluarga yang ditimpa 
musibah angin kencang.

Yang Mulia Dayang Rohani binti Abdullah mewakili keluarga yang terlibat dalam musibah 
kebakaran rumah di Kampong Serdang menerima sumbangan kewangan

Yang Mulia Awang Haji Musthapa bin Haji Matahir, Penolong Pengarah Urusan Yayasan Sultan Haji Hassanal Bolkiah menyampaikan sumbangan 
kepada Yang Mulia Awang Sani bin Haji Bakar iaitu mangsa angin kencang

BERITA

Dalam sama-sama memikul 
tanggungjawab sosial menangani 
kebajikan golongan istimewa yang 
mempunyai kelainan upaya, Yayasan 
Sultan Haji Hassanal Bolkiah sentiasa 
memberikan sokongan dalam 
meningkatkan potensi mereka untuk 
sama-sama berperanan menyumbang 
khidmat kepada masyarakat dan 
negara.

Pada setiap tahun Yayasan Sultan 
Haji Hassanal Bolkiah membuat 
tempahan kad-kad Hari Raya Aidilfitri 
yang dihasilkan oleh golongan orang 
kelainan upaya (OKU) melalui pusat-
pusat latihan dan pemulihan OKU di 
negara ini untuk digunakan sebagai kad 
hari raya korporat Yayasan Sultan Haji 
Hassanal Bolkiah.  Pembelian tersebut 
adalah sebagai sokongan terhadap 
bakat dan kreativiti golongan OKU di 
samping menyokong kegiatan pusat-
pusat berkenaan dalam memberikan 
latihan kepada golongan OKU. 

Tahun ini Yayasan Sultan Haji Hassanal 
Bolkiah membuat pembelian kad-
kad Hari Raya Aidilfitri daripada Pusat 
Bahagia, Jabatan Pembangunan 
Masyarakat dan Pusat Ehsan Al-
Ameerah Al-Hajjah Maryam.  Kad-kad 
tersebut dihasilkan dan direkabentuk 
secara eksklusif bagi kegunaan 
Yayasan Sultan Haji Hassanal Bolkiah.

Para pelatih kelainan upaya dari Pusat Bahagia, Jabatan Pembangunan Masyarakat 
dan Pusat Ehsan Al-Ameerah Al-Hajjah Maryam bersama kad hasil kreativiti mereka

Hasil kreativiti
Dayang Siti Zanariah binti Haji Tamin 
dari Pusat Ehsan Al-Ameerah 
Al-Hajjah Maryam

Hasil kreativiti 
Awang Akraman Dzulkarnaen 
bin Aedy Asmin dari Pusat Ehsan 
Al-Ameerah Al-Hajjah Maryam

Hasil kreativiti 
Awang Mohammad Adhwa Syafiq 
bin Adam dari Pusat Bahagia, 
Jabatan Pembangunan Masyarakat

Hasil kreativiti 
Dayang Hani Maisarah binti Ismail 
dari Pusat Bahagia, 
Jabatan Pembangunan Masyarakat

BERITA

Kad Hari Raya 
Aidilfitri 
Hasil Kreativiti 
Golongan 
Istimewa 

BERITA

Pusat Pengajian Kesenian dan Kaligrafi Islam 
Menawarkan Pelbagai Program 
Bagi Penyertaan Orang Ramai

Bengkel Kaligrafi 
PPKKI-YSHHB menganjurkan dua buah bengkel 
lanjutan kaligrafi dan satu bengkel asas kaligrafi iaitu 
Bengkel Lanjutan Khat Diwani Jali, Bengkel Lanjutan 
Khat Nasakh dan Bengkel Asas Bengkel Lanjutan Khat 
Diwani Jali bermula pada 29 Syawal 1442 bersamaan 
11 Jun 2021.  Bengkel-bengkel tersebut diadakan 
sebanyak 15 kali sesi yang diadakan pada setiap hari 
Jumaat.  Bengkel tersebut merupakan aktiviti semasa 
PPKKI-YSHHB yang bertujuan untuk mengembangkan 
serta mengasuh bakat dan kemahiran anak-anak 
tempatan mereka dalam bidang seni khat.  

Pada pada 29 Syawal 1442 bersamaan 11 Jun 2021, 
PPKKI-YSHHB telah mengadakan Majlis Penyampaian 
Sijil Bengkel Seni Khat Asas kepada 18 orang peserta 
yang telah menamatkan Bengkel Asas Seni Khat 
Nasakh, Bengkel Asas Khat Diwani Jali, Bengkel Asas 
Seni Khat Tsuluts dan Bengkel Asas Catan Air untuk 
sesi Mac-Jun lalu.  Sijil-sijil penyertaan disampaikan 
oleh Yang Mulia Haji Puasa Bin Haji Jumat, Penolong 
Pengarah Urusan Yayasan Sultan Haji Hassanal 
Bolkiah.

Penyertaan Pameran Heart of Islam
PPKKI-YSHHB telah menyertai 
pameran sempena Brunei Mid-
Year Conference & Exhibition 2021 
(BMYEC 2021) yang bertemakan 
‘Heart of Islam’.  Pameran berlangsung 
selama seminggu bermula 19 Syawal 
1442 bersamaan 1 Jun 2021 di Pusat 
Persidangan Antarabangsa Berakas.  
Penyertaan tersebut memberikan 
peluang bagi memberigakan peranan 
PPKKI-YSHHB dan mempromosikan 
pelbagai program dan produk 
keluaran PPKKI-YSHHB.  Penyertaan 
tersebut telah mendapat sambutan 
yang sangat menggalakkan daripada 
para pengunjung. 

Pada 23 Syaaban 1442 
bersamaan 6 April 2021-  
Lawatan dari seramai 25 orang 
guru-guru Sekolah Ugama Pusar 
Ulak, Bandar Seri Begawan

Pada 28 Syawal 1442 
bersamaan 10 Jun 2021 – 
Lawatan dari seramai 17 orang 
terdiri daripada guru-guru dan 
pelajar dari Sekolah Menengah 
Rimba II, Gadong

Lawatan
PPKKI-YSHHB terbuka bagi menerima kunjungan daripada orang ramai.  Galeri PPKKI-YSHHB menempatkan tiga ruang galeri yang 
indah dan moden iaitu Galeri Lauhah Al-Islamiah, Galeri Al-Aswad dan Galeri Al-Tasmeem. Galeri-galeri tersebut mempamerkan 
karya-karya kaligrafi dan produk hiasan Islam tempatan dan antarabangsa di samping paparan sejarah perkembangan tulisan jawi 
dan kaligrafi Islam merentas zaman pemerintahan sultan-sultan di Negara Brunei Darussalam. Kedai Semaun yang menjual pelbagai 
produk tempatan yang bermotifkan seni kaligrafi juga menjadi tarikan. Antara rombongan pelawat yang telah membuat lawatan rasmi 
sepanjang bulan April hingga Jun adalah:

Pada 18 Syaaban 1442 bersamaan 1 April 2021 – Lawatan dari seramai 35 orang para pelajar tahun 2 Universiti Sultan Sharif Ali (UNISSA) 
daripada Fakulti Usuluddin jurusan Tahfiz dan Qira’at yang diketuai oleh Dr. Haji Ahmad Baha bin Haji Mokhtar, Pensyarah UNISSA.

DANA Hargai 
Sokongan dan 
Sumbangan Ikhlas 
Para Dermawan

Sumbangan daripada Perbadanan Tabung Amanah 
Islam Brunei (TAIB) dan anak-anak Syarikat TAIB
Perbadanan Tabung Amanah Islam Brunei (TAIB) 
dan anak-anak syarikatnya iaitu Insurans Islam TAIB 
Sendirian Berhad dan Darussalam Holdings Sendirian 
Berhad menyumbangkan sebanyak BND 130,00.00. 
Kesemua sumbangan tersebut disampaikan oleh Yang 
Berhormat Pehin Datu Lailaraja Mejar Jeneral (B) Dato 
Paduka Seri Haji Awang Halbi bin Haji Mohd Yussof 
selaku Pengerusi Lembaga Pengarah Perbadanan TAIB.  
Perbadanan TAIB menyampaikan sumbangan sebanyak 
BND 100,000.00, Insurans Islam TAIB Family Takaful 
Sdn Bhd menyampaikan sumbangan berjumlah BND 
10,000.00, Insurans Islam TAIB General Takaful Sdn Bhd 
menyampaikan sumbangan berjumlah BND 10,000.00 
dan Darussalam Holdings Sdn Bhd menyumbangkan 
sebanyak BND10,000.00. Kesemua sumbangan 
diterima oleh Yang Mulia Awang Haji Puasa bin Haji 
Jumat, Penolong Pengarah Urusan Yayasan Sultan Haji 
Hassanal Bolkiah bagi mewakili Ketua Pegawai Eksekutif 
DANA di Majlis Tadarus Al-Quran dan Tahlil sempena 
Ramadan anjuran Perbadanan TAIB pada 27 Ramadan 
1442 bersamaan 10 Mei 2021 di Masjid Duli Raja Isteri 
Pengiran Anak Damit, Kampong Bebatik Kilanas.

Sumber kewangan Dana Pengiran 
Muda Mahkota Al-Muhtadee Billah 

untuk Anak-anak Yatim (DANA) merupakan 
hasil sumbangan ikhlas daripada para 

penyumbang yang terdiri daripada pihak 
individu, agensi-agensi kerajaan dan swasta 

serta badan-badan amal, syarikat perniagaan dan 
perusahaan dan badan-badan amal.

DANA sangat menghargai sokongan dan 
sumbangan ikhlas lagi berterusan daripada 

semua pihak bagi membantu DANA 
menganjurkan program dan aktiviti dalam 
mempertingkatkan kesejahteraan hidup 

anak-anak yatim di Negara 
Brunei Darussalam.  

Sumbangan daripada Peserta Pelan Takaful Amal 
Jariah
Syarikat Takaful Brunei Darussalam Sdn Bhd 
menyerahkan sumbangan sebanyak BND 5,755.62 iaitu 
sumbangan daripada 20 orang peserta Pelan Takaful 
Amal Jariah. Sumbangan tersebut disampaikan oleh 
Yang Berhormat Dato Seri Setia Dr Awang Haji Mohd 
Amin Liew bin Abdullah, Menteri di Jabatan Perdana 
Menteri dan Menteri Kewangan dan Ekonomi II selaku 
Pengerusi Lembaga Pengarah Takaful Brunei kepada 
Yang Mulia Awang Haji Puasa bin Haji Jumat, Penolong 
Pengarah Urusan Yayasan Sultan Haji Hassanal Bolkiah 
bagi mewakili Ketua Pegawai Eksekutif DANA semasa 
Majlis Khatam Al-Quran dan Tahlil sempena bulan 
Ramadan pada 21 Ramadan 1442 bersamaan 4 Mei 
2021 di Masjid Raja Isteri Pengiran Anak Hajah Saleha 
Kampong Rimba.

BERITA

Sumbangan daripada Kutipan Acara Karnival UNISSA
DANA menerima sumbangan sebanyak BND 12,352.73 iaitu hasil 
kutipan daripada acara Karnival Amal Pusat Penataran Ilmu dan Bahasa 
(PPIB) anjuran Universiti Islam Sultan Sharif Ali (UNISSA). Sumbangan 
tersebut disampaikan oleh Yang Mulia Dr Haji Norarfan bin Haji Zainal, 
Rektor UNISSA kepada Yang Mulia Dr Nor Imtihan binti Haji Abdul 
Razak, Setiausaha Tetap (Perancangan, Guna Tanah dan Alam Sekitar), 
Kementerian Pembangunan selaku Pemangku Ketua Pegawai Eksekutif 
DANA semasa Majlis Penyampaian Derma pada 19 Syaaban 1442 
bersamaan 2 April 2021 di  Restoran Seasons, Hotel Centrepoint.

Sumbangan daripada Ahli-ahli Persatuan Fu Zhou 
Shiyyi 
Seramai 72 orang Ahli-ahli Persatuan Fu Zhou 
Shiyyi Brunei menyampaikan sumbangan kepada 
DANA keseluruhannya berjumlah BND 60,300.00. 
Sumbangan tersebut telah disampaikan secara 
individu kepada Yang Berhormat Pehin Datu Lailaraja 
Mejar Jeneral (B) Dato Paduka Seri Haji Awang 
Halbi bin Haji Mohd. Yussof, Menteri Pertahanan 
Kedua selaku Pengerusi Lembaga Pemegang 
Amanah DANA.  Sumbangan disampaikan pada 24 
Ramadhan 1442 bersamaan 7 Mei 2021 di Dewan 
Serba Guna Kompleks Yayasan Sultan Haji Hassanal 
Bolkiah, Bandar Seri Begawan.

Para dermawan daripada ahli-ahli Persatuan Fu Zhou Shiyyi

Sumbangan daripada Kumpulan Isteri Menteri-Menteri Kabinet 
dan Ahli-ahli Bersekutu 
DANA menerima sumbangan sebanyak BND 5,000.00 daripada 
Kumpulan Isteri Menteri-Menteri Kabinet, Timbalan-Timbalan Menteri, 
Setiausaha-Setiausaha Tetap, Timbalan-Timbalan Setiausaha Tetap 
dan Ahli-ahli Bersekutu. Sumbangan tersebut telah disampaikan 
oleh Pengerusi I Kumpulan, Yang Dimuliakan Seri Laila Pengiring 
Diraja Datin Seri Utama Dayang Hajah Rosnah binti Abdullah, isteri 
Yang Berhormat Pehin Orang Kaya Laila Setia Bakti Di-Raja Dato 
Laila Utama Haji Awang Isa kepada Yang Mulia Dr Nor Imtihan binti 
Haji Abdul Razak, Setiausaha Tetap (Perancangan, Guna Tanah dan 
Alam Sekitar) di Kementerian Pembangunan selaku Pemangku Ketua 
Pegawai Eksekutif DANA pada 25 Ramadan 1442 bersamaan 8 Mei 
2021 di Pusat Pengajian Kesenian dan Kaligrafi Islam Yayasan Sultan 
Haji Hassanal Bolkiah, Rumah Semaun.

Sumbangan daripada Restoran Tujuh
DANA menerima sumbangan sebanyak BND 1,984.00 dari Restoran 
Tujuh iaitu tujuh peratus (7%) dari hasil pendapatan Restoran Tujuh 
sepanjang bulan Ramadan 1442H. Sumbangan tersebut telah 
disampaikan oleh Yang Mulia Dayang Siti Afiqah binti Awang Rosli, 
Chef Restoran kepada Yang Mulia Dr Nor Imtihan binti Haji Abdul 
Razak, Setiausaha Tetap (Perancangan, Guna Tanah dan Alam 
Sekitar), Kementerian Pembangunan selaku Pemangku Ketua 
Pegawai Eksekutif DANA pada 17 Syawal 1442 bersamaan 30 Mei 
2021 di Restoran Tujuh.

Sumbangan daripada Tokong Cina Brunei
Tokong Cina Brunei menyampaian sumbangan sebanyak BND 
3,000.00 di Majlis Penyampaian Sumbangan Derma Kebajikan 
kepada badan-badan kebajikan Negara Brunei Darussalam 
anjuran Jawatankuasa Tokong Cina Brunei.  Sumbangan tersebut 
disampaikan oleh Yang Mulia Dayang Hajah Nor Ashikin binti 
Haji Johari, Setiausaha Tetap (Kemasyarakatan dan Kebudayaan) 
Kementerian Kebudayaan, Belia dan Sukan selaku Tetamu Kehormat 
Majlis kepada Yang Mulia Dr Nor Imtihan binti Haji Abdul Razak, 
Setiausaha Tetap (Perancangan, Guna Tanah dan Alam Sekitar), 
Kementerian Pembangunan selaku Pemangku Ketua Pegawai 
Eksekutif DANA pada 24 Syaaban 1442 bersamaan 7 April 2021 di 
Restoran Emperor’s Court, Bangunan Hua Ho Manggis Mall.

Wakil daripada Kumpulan Isteri Menteri-Menteri Kabinet dan 
Ahli-ahli Bersekutu

Sebahagian anak-anak yatim dijamu makan di Restoran Tujuh

Yang Amat Mulia Pengiran Anak Abdul Haffiz bin Pengiran Sura Negara 
Pengiran Anak Haji Muhammad Bey Muntassir, pemilik Restoran Tujuh 
berangkat sama berbuka puasa bersama anak-anak yatim.

BERITA

2nd Cycle Yayasan 
Food Street 
Tingkatkan Peluang 
Pasaran Peniaga Kecil

Penganjuran Yayasan Food Street adalah antara inisiatif 
pengurusan Kompleks Yayasan Sultan Haji Hassanal Bolkiah 
dalam menyediakan ruang strategik sebagai sokongan kepada 
para pengusaha kecil tempatan dalam mengukuhkan portfolio 
perniagaan mereka dan meluaskan rangkaian pemasaran 
produk mereka.

Penganjuran Yayasan Food Street kali kedua telah bermula pada 
awal Jun dan akan berlangsung sehingga bulan September 
2021 nanti.  Sebanyak 16 pengusaha makanan dan minuman 
tempatan mengambil bahagian dalam Yayasan Food Street, 
yang dilancarkan pada 1 Zulkaedah 1442 bersamaan 12 Jun 
2021 di Kompleks Yayasan Sultan Haji Hassanal Bolkiah.

Penganjuran kali pertama pada bulan Februari hingga Mei 2021 
telah mendapat sambutan yang sangat menggalakkan.  Yayasan 
Street Food telah dapat memeriahkan suasana ibu negara dan 
menjadi tarikan Komplek Yayasan Sultan Haji Hassanal Bolkiah 
sebagai salah sebuah destinasi pilihan di negara ini.

Antara pengusaha yang menyertai 2nd Cycle Yayasan Food 
Street terdiri daripada Kofta Diva; Jaddams; Pyorr BN; Crepes 
Lab; Pais C Haji; Star Anise; Stop Lok Go; Apam Balik Crispy; 
Marvelous BBQ; Coffe Bean; The Toast Club; Alan’s Churros; 
Minum Lu!; Bad Catch; Majestic Wings dan De’ Salai.

Waktu Operasi Yayasan Food Street 
Isnin – Sabtu : jam 4.00 petang hingga 10.00 malam
Ahad -  jam 6.00 petang hingga 10.00 malam  
Hotline : +(673) 8333222

Rumah Terbuka 
Aidilfitri Eratkan 
Silaturrahim

BERITA

Badan Kebajiikan Pekerja Yayasan Sultan Haji 
Hassanal Bolkiah menganjurkan acara Rumah 
Terbuka Aidilfitri sambutan Hari Raya Aidilfitri 1442H 
pada 29 Syawal 1442 bersamaan 11 Jun 2021 di 
Dewan Serba Guna,  Taman Asuhan Kanak-Kanak 
Yayasan Sultan Haji Hassanal Bolkiah.  

Acara bertujuan bagi mengukuhkan silaturrahim di 
antara semua pekerja Yayasan Sultan Haji Hassanal 
Bolkah daripada semua peringkat dalam suasana 
kemeriahan Aidilfitri. Hubungan silaturrahim yang 
kukuh merupakan antara faktor penting dalam 
melaksanakan kerja secara berpasukan bagi 
menghasilkan suasana persekitaran kerja yang 
kondusif dan produktiviti kerja yang mampan.

Acara dimeriahkan dengan persembahan pentas 
dengan tema ‘Aidilfitri’ yang disertai oleh warga 
kerja termasuk guru-guru Sekolah Yayasan Sultan 
Haji Hassanal Bolkiah, cabutan angka terpilih dan 
pakaian ‘tercantik’.

KEGIATAN

SEKOLAH

Sebagai menghargai pencapaian cemerlang para pelajar dalam 
Peperiksaan Penilaian Sekolah Rendah (PSR) bagi tahun 2020, 
seramai 72 orang pelajar Sekolah Rendah Yayasan Sultan Haji 
Hassanal Bolkiah yang memperoleh Gred 5A telah diraikan 
dalam Majlis Anugerah Pelajar Cemerlang pada 25 Syaaban 
1442 bersamaan 8 April 2021 di Dewan Sekolah Rendah 
Yayasan Sultan Haji Hassanal Bolkiah.  Selain para pelajar, 
guru-guru yang mengajar Darjah 6 (2020) juga menerima sijil 
penghargaan.

Pemberian anugerah bertujuan sebagai penyuntik inspirasi dan 
motivasi kepada warga sekolah, terutama sekali para pelajar 
yang diraikan untuk terus berusaha dalam mencapai kemajuan 
dan kejayaan yang cemerlang.  

Yang Mulia Pengiran Nur Aleeyah Syifa binti Pengiran Anak Haji Mohammad 
Al-Mokhtar antara pelajar cemerlang yang menerima anugerah

“Tidak dapat dinafikan sokongan dan 
kerjasama yang padu ibu bapa adalah 
penyumbang yang sangat besar dalam 
kejayaan semua pelajar hari ini. Tahun 
lepas adalah tahun yang sangat mencabar 
yang disebabkan oleh COVID-19 dan 
kita perlu beralih ke dalam persekitaran 
‘online’ dalam tempoh masa yang singkat. 
Kejayaan pelaksanaan pengajaran dan 
pembelajaran dalam talian tidak akan 
dapat dilaksanakan tanpa kepakaran, 
semangat dan kerja keras guru-guru yang 
berkemahiran dan berpengetahuan dalam 
bidang ICT. Kita beruntung guru-guru di 
sekolah ini memang berkemahiran dan 
berjaya melaksanakan pembelajaran 
secara dalam talian dengan lancar dan 
sangat berkesan”.

Yang Mulia Dayang Hajah Mariam binti Haji Ladi, Pengetua 
Sekolah Rendah Yayasan Sultan Haji Hassanal Bolkiah.

Anugerah Pencapaian 
Cemerlang 
Peperiksaan PSR 
2020

Yang Amat Mulia Pengiran Anak Raihaanah Hanaa-Ul Bulqiah binti Pengiran Anak Khairul Khalil dan Yang Mulia Pengiran Anak Adriana Haziqah 
Jaida Bulqiah binti Pengiran Anak Haji Abdul ‘Ali Yil-Kabier antara pelajar yang membuat persembahan

Sebanyak 54.14 peratus iaitu 72 orang daripada 133 
orang pelajar Tahun 6 berjaya memperoleh keputusan 
cemerlang iaitu gred A dalam kesemua lima mata pelajaran 
iaitu meningkat sebanyak 8.2 peratus berbanding tahun 
sebelumnya. Pencapaian tersebut merupakan kali ketiga 
Sekolah Rendah Yayasan Sultan Haji Hassanal Bolkiah 
berjaya melepasi sasaran 50 peratus pelajarnya untuk 
mencatat keputusan 5A (sebelum ini pada tahun 2002 dan 
tahun 2008).

Anugerah dan sijil disampaikan oleh Yang Mulia Dayang 
Hajah Donnaliza binti Abdullah Puasa, Penolong Pengarah 
Urusan Yayasan Sultan Haji Hassanal Bolkiah.

“Saya ingin mengucapkan setinggi-
tinggi penghargaan kepada guru-

guru atas keputusan cemerlang yang 
saya peroleh. Mereka telah mengajar 

dengan penuh dedikasi untuk 
memastikan kami semua berjaya. 

Belajar dengan tekun dan gigih serta 
disiplin diri adalah amat penting 

dalam usaha untuk meraih kejayaan, 
selain doa, sembahyang dan juga 

mendapatkan reda kedua ibu bapa 
dan guru dalam mencapai segala 

kejayaan.”

Dayang Arissa Adriana binti Rasman, salah seorang pelajar 
berjaya mendapat keputusan 5A.

Program 
Amal 
Ramadan
Program Amal Ramadan merupakan 
aktiviti pendekatan masyarakat yang 
memberikan pendedahan kepada para 
pelajar untuk melakukan perkara-perkara 
berkebajikan seperti bersedekah serta 
melahirkan rasa bertanggungjawab dan 
empati dalam kalangan pelajar-pelajar 
sekolah di samping memberi kesedaran 
adanya golongan yang memerlukan 
bantuan. Program bertujuan untuk 
membantu meringankan bebanan hidup 
keluarga kurang berkemampuan dalam 
menyediakan keperluan di bulan Ramadan 
dan sebagai persediaan menyambut Hari 
Raya Aidilfitri.  

Ketiga-tiga Sekolah Yayasan Sultan Haji 
Hassanal Bolkiah telah mengadakan 
Program Amal Ramadan bagi membantu 
para pelajar daripada keluarga kurang 
berkemampuan. Sumbangan berbentuk 
kewangan, makanan dan barang keperluan 
merupakan hasil sumbangan para pelajar, 
guru-guru dan para ibu bapa.

KEGIATAN

SEKOLAH

Sekolah Rendah – Seramai 20 orang pelajar daripada keluarga 
kurang berkemampuan dari Sekolah Menengah Awang Semaun 
menerima sumbangan Program Amal Ramadan dari Sekolah 
Rendah Yayasan Sultan Haji Hassanal Bolkiah

Sekolah Menengah - Seramai 20 orang pelajar daripada keluarga kurang 
berkemampuan dari Sekolah Menengah Sultan Sharif Ali, Sekolah 
Menengah Pengiran Isteri Hajjah Maryam, Sekolah Menengah Masin 
dan Sekolah Menengah Sayyidina Othman (lima orang setiap sekolah) 
menerima sumbangan Program Amal Ramadan dari Sekolah Menengah 
Yayasan Sultan Haji Hassanal Bolkiah

Taman Asuhan (TASKA) – Taman Asuhan Kanak-
Kanak Yayasan Sultan Haji Hassanal Bolkiah (TASKA) 
menyampaikan sumbangan Program Amal Ramadan 
kepada anak-anak yatim yang bersekolah di TASKA

Pertandingan Microbit Sokong 
Kemahiran Pelajar dengan 
Pendidikan Abad Ke-21

Sekolah Yayasan Sultan Haji Hassanal 
Bolkiah dengan Kerjasama Pihak Berkuasa 
Industri Teknologi  Infokomunikasi  (AITI) 
dan Indah Sejahtera Development 
& Services Sdn Bhd (ISDS) telah 
menganjurkan Pertandingan Microbit 
yang terbuka kepada para pelajar Sekolah 
Menengah dan Sekolah Rendah.

Pertandingan merupakan sebahagian 
daripada inisiatif AITI melalui projek 
“Coding With Smart Devices” iaitu sebagai 
usaha menyokong pembangunan 
pengekodan dan computational thinking 

skills pelajar.  Melalui pertandingan ini 
mereka dapat menimba pengetahuan 
dengan bantuan pembelajaran peranti 
pintar yang dinamakan micro:bits.

Sebanyak 26 buah kumpulan yang 
terdiri daripada empat orang pelajar 
Tahun 8 bagi setiap kumpulan telah 
menyertai pertandingan tersebut. 
Pertandingan bertemakan rumah 
pintar dan memerlukan para pelajar 
mengemukakan penyelesaian bagi 
rumah pintar, terutamanya terhadap 
automasi dan keselamatan di rumah. 

“Kolaborasi bersama 
AITI melalui projek 
‘pilot coding with smart 
devices for schools’ dapat 
mendedahkan para pelajar 
kepada computational 
thinking menggunakan 
peranti-peranti pintar 
iaitu bertepatan dengan 
usaha sekolah  untuk 
melengkapkan pelajar 
dengan kemahiran belajar 
abad ke 21”.

Yang Mulia Dayang Hajah Mariam binti 
Haji Ladi, Pengetua Sekolah Rendah 
Yayasan Sultan Haji Hassanal Bolkiah.

KEGIATAN

SEKOLAH

Penganjuran pertandingan micro:bits 
di Sekolah Rendah Yayasan Sultan 
Haji Hassanal Bolkiah pula dianjurkan 
sempena bulan mata pelajaran 
Matematik, Sains dan Teknologi Maklumat 
(ICT).  Dengan tema 3R iaitu Reinvent, 
Rethink dan Recalculate, pertandingan 
membolehkan pelajar mengintegrasikan 
mata pelajaran Matematik dan Sains ke 
dalam ICT. Seramai 48 pelajar Tahun 
1 hingga 6 menyertai pertandingan 
tersebut. Menerusi pertandingan tersebut, 
para pelajar berpeluang untuk mencipta, 
mereka dan berfikir di luar kotak dan 
menjadi lebih berfungsi dalam kehidupan 
seharian mereka.

PRODUK

KEDAI SEMAUN

Model menggayakan beberapa 
produk pakaian yang dijual di 
Kedai Semaun seperti tudung, 
abaya, beg tangan dan kain 
tenunan Brunei

Paperweight 
& Pen Holder

Sungkup Muka 
(jenis kain) 

Kraftangan

Bunga Perhiasan 
(kain tenunan Brunei)

Rantai Kunci 
& Magnet

Mahkota Crystal

Aewon

Pusat Bahagia

Husnaa

Aewon

BND17 - BND111

BND4

BND2 - BND8

BND18

BND4 - BND9.90

Pusat Pengajian Kesenian dan Kaligrafi Islam Yayasan Sultan 
Haji Hassanal Bolkiah menawarkan kursus dan bengkel seni 

khat dan terbuka bagi penyertaan orang ramai

PERKHIDMATAN

PPKKI-YSHHB

Basmalah 
60cm x 90cm

Kalimah Allah 
& Muhammad 
70cm x 70cm

Ayat 54,
Surah Shad 
40cm x 80cm

Al-’Ilmu 
80cm x 100cm

Sebahagian jualan produk seni khat yang dihasilkan oleh PPKKI-YSHHB

BND450

BND750

BND380

BND550

65



Tempahan bilik mesyuarat eksklusif dibukakan 
bagi mana-mana korporat, NGO, agensi kerajaan. 
Bilik ini mempunyai ciri unik dikelilingi dinding 
indah yang dihiasi dengan Islamic Geometric Pattern 
serta mempunyai fasiliti lengkap untuk mesyuarat 
bersemuka dan secara dalam talian.

Tempahan melalui talian 2234 014 atau 2234 029.

Bilik Mesyuarat

Buku-buku Yasin yang pernah dihasilkan oleh Pusat 
Pengajian Kesenian dan Kaligrafi Islam Yayasan Sultan 
Haji Hassanal Bolkiah.

Pusat Pengajian Kesenian dan Kaligrafi Islam Yayasan 
Sultan Haji Hassanal Bolkiah  bersedia menerima 
tempahan daripada orang ramai.

PROMO

Yayasan Sultan Haji Hassanal Bolkiah

Yuran Sekolah

Taman 
Asuhan

Penggal Pertama Penggal 
Kedua

Penggal
Ketiga

Penggal 
KeempatYuran Sekolah

Yuran Pendaftaran
(dibayar sekali sahaja semasa kemasukan)

Bayaran Pendahuluan (dikembalikan)

BND570.00
BND50.00

BND500.00

Yuran Sekolah (BND)                                  1,220.00 570.00 570.00 570.00

Tahun 
1 – 3
Peringkat
Rendah
Bawah

Penggal Pertama Penggal 
Kedua

Penggal
Ketiga

Penggal 
KeempatYuran Sekolah

Yuran Pendaftaran
(dibayar sekali sahaja semasa kemasukan)

Bayaran Pendahuluan (dikembalikan)

BND660.00
BND50.00

BND500.00

Yuran Sekolah (BND)                                  1,210.00 660.00 660.00 660.00

Tahun 
4 – 6
Peringkat
Rendah
Atas

Penggal Pertama Penggal 
Kedua

Penggal
Ketiga

Penggal 
KeempatYuran Sekolah

Yuran Pendaftaran
(dibayar sekali sahaja semasa kemasukan)

Bayaran Pendahuluan (dikembalikan)

BND660.00
BND50.00

BND500.00

Yuran Sekolah (BND)                                   1,210.00 660.00 660.00 660.00

Peringkat
Menengah

Penggal Pertama Penggal 
Kedua

Penggal
Ketiga

Penggal 
KeempatYuran Sekolah

Yuran Pendaftaran
(dibayar sekali sahaja semasa kemasukan)

Bayaran Pendahuluan (dikembalikan)

BND900.00
BND50.00

BND500.00

Yuran Sekolah (BND)                                   1,220.00 570.00 570.00 570.00

68








